
Prakata

Syukur ke hadrat Allah SWT kerana dengan izin-Nya, buku Kosa Kata
Kerja Berimbuhan Arab: Teori dan Instrumentasi ini dapat diterbitkan
buat tatapan pembaca. Tumpuan buku ini menjelaskan struktur dalaman
kata imbuhan yang merupakan elemen penting dalam menguasai
perkataan-perkataan dalam bahasa Arab. Hal ini kerana, aspek kata
merupakan subunit bahasa dalam menghasilkan sebuah wacana atau
teks sama ada lisan mahupun tulisan. Justeru, teori dan aplikasi bidang
morfologi perlu difokuskan oleh penuntut ilmu atau pencinta bahasa
agar menjadikan asas dalam penguasaan empat kemahiran bahasa, iaitu
mendengar, bertutur, membaca dan menulis. Diharapkan penerbitan buku
ini dapat memberi maklumat yang bernilai berkaitan dengan isu-isu yang
ditemui selari dengan perkembangan bahasa Arab masa kini terutamanya
kepada pensyarah, guru, pelajar serta pencinta bahasa di Malaysia.

Buku ini mengandungi lima bab meliputi penjelasan mengenai
beberapa aspek penting yang perlu diketengahkan seperti pengenalan
kepada bidang morfologi, penguasaan kosa kata dan kata imbuhan,
konsep dan teori bahasa Fleksi. Turut dimuatkan proses pembinaan
instrumen USDAi menerusi aplikasi Rasch dalam pembinaan dan
pengesahan Instrumen. Tidak ketinggalan huraian terperinci mengenai
keberkesanan USDAI dalam mengukur penguasaan pelajar.

Buku ini diolah daripada tesis Doktor Falsafah berjudul “Pembinaan
Dan Pengesahan Hierarki Kesukaran Penguasaan Kosa Kata Imbuhan
Bahasa Arab” oleh Hasnurol Hashim (2021). Sebahagian penulisan
dalam buku ini pernah diterbitkan dalam beberapa jurnal terindeks
seperti Issues in Language Studies (ILS, UNIMAS), Jurnal Pengajian
Umum Asia Tenggara, UKM dan Asean Comparative Education Research
Journal Islam And Civilization (ACER-J) UKM. Justeru, usaha tersebut
dibuat bagi memastikan kandungan buku ini menarik dan berkeyakinan
perolehan sumber ilmunya. Menerusi Penerbit UKM sebagai platform
penyebaran ilmu kepada para pembaca, maka buku ini menjadi keutamaan
untuk disebar luas kandungannya buat penuntut-penuntut ilmu.

Pada kesempatan ini, pihak kami ingin merakamkan ribuan terima
kasih kepada semua pihak yang terlibat dengan penulisan dan penerbitan
buku ini. Tidak dilupakan kepada rakan-rakan akademik di Pusat Kajian
Bahasa Arab dan Tamadun Islam, Fakulti Pengajian Islam, Universiti
Kebangsaan Malaysia yang sentiasa menyokong ke arah penerbitan buku
ilmiah khasnya buku berkaitan penguasaan morfologi Arab di Malaysia.
Semoga Allah memberkati usaha murni ini dan menjadikannya sebagai
hadiah ilmu sepanjang zaman, in sha Allah.

Hasnurol Hashim
Kaseh Abu Bakar
Maheram Ahmad



